
ТАҚРИЗ

ба авторефераты диссертатсияи номзадии Ҳамидова Манзура 
Маҳмудовна дар мавзӯи ««Таърихи инцилоби фикрӣ дар Бухоро»-и 
Садриддин Айнӣ -  ҳамчун сарчашмаи таърихӣ» барои дарёфти дараҷаи 
илмии номзади илмҳои таърих аз рӯи ихтисоси 07.00.09 -  таърыхнигорӣ, 
манбаъшиносӣ ва методҳои таҳқиқоти таърихӣ. Душанбе, 2022.

Дар диссертатсияи Ҳамидова Манзура Маҳмудовна яке аз асарҳои 
асосии таърихии Садриддин Айнй -  «Таърихи инқилоби фикрй дар Бухоро» 
мавриди таҳлил илмӣ қарор дода шудааст. Асари мазкур аз нигоҳи баёни 
воқеаҳои таърихи камназир буда, масъалаҳои ҳаёти сиёсй, фарҳангй ва 
иҷтимоии аморати Бухороро ба таври воқеӣ инъикос менамояд, ки далели 
мубрамияти таҳқиқи мавзӯи мазкур мебошад.

Объекта таҳқиқоти диссертатсионй «Таърихи инқилоби фикрй дар 
Бухоро» ва предмети он муайян намудани дараҷаи инъикоси таърихи 
сиёсй, иҷтимой ва фарҳангии аморати Бухоро дар асари мазкур ба ҳисоб 
меравад.

Ба сифати сарчашмаҳо дар диссертатсия асарҳои Садриддин Айнй, 
маводи бойгонй аз Бойгонии марказии давлатии Ҷумҳурии Тоҷикистон, 
Бойгонии таърихии давлатии Россия ва Бойгонии марказии давлатии 
Ҷумҳурии Узбекистан истифода шудаанд.

Навгонии илмии диссертатсия дар он зоҳир мегардад, ки дар он бори 
аввал асари Садриддин Айнй «Таърихи инқилоби фикрй дар Бухоро» ба ба 
риштаи таҳлили илмй кашида шудааст.

Диссертатсия аз муқаддима, чор боб, хулоса, номгӯи сарчашмаҳо ва 
адабиёти истифодашуда иборат мебошад.

Дар муқаддима мубрамияти мавзӯи таҳқиқот асоснок шуда, сатҳи 
омӯзиши он, мақсад ва вазифаҳои таҳқиқот, предмет ва объект, асосҳои 
методологй ва назариявй, навгонии илмй, аҳамияти назариявй ва амалии 
диссертатсия, инчунин саҳми шахсии довталаб муайян гардидаанд.

Боби якуми диссертатсия «Заминаҳои таълифи асари «Таърихи 
инцилоби фикрй дар Бухоро» - и С.Айнй» ном дошта, дар зербобҳои он 
таърихи таҳия ва чопи асар ва сатҳи инъикоси вазъи сиёсй, иқтисодию 
иҷтимоии аморати Бухорои охири асри XIX -  аввали асри XX дар осори 
С.Айнй мавриди омӯзиш қарор дода шудааст.

Боби дуюми диссертатсия «Инъикоси ташаккули ҳаракати цадидй 
дар «Таърихи инцилоби фикрй дар Бухоро»- и С.Айнй» ном дошта, дар он 
заминаҳои зуҳури ҳаракати ҷадидия ва ҳадафҳои он, фаъолияти мактабҳои 
усули нав, инчунин таъсис ва нақши рӯзномаи «Бухорои Шариф» дар 
марифаткунонии ҷомеа мавриди пажӯҳиш қарор гирифтааст.

Дар боби сеюм «Инъикоси ҳаракати ислоҳотхоҳонаи цавонбухориён дар 
«Таърихи инцилоби фикрй дар Бухоро»-и С.Айнӣ» масъалаи таъсири

тағйироти сиёсӣ дар Россия ба аморати Бухоро, кӯшиши гузарондани 
ислоҳот аз ҷониби амир ва фаъолияти ҷавонбухороиён тахдил гардидааст.

Боби чоруми диссертатсия «Масъалаи зиддияти байни давлати 
шӯравию ҳукумати Бухоро ва сарнагун намудани тартиботи амирӣ дар 
осори С.Айнӣ» ном дошта, дар он вазъи сиёсии аморат дар охири 
мавҷудияташ, аз ҷумла «Воқеаи Колесов» ва рафти сарнагун гардидани сохти 
амирй мавриди таҳқиқ қарор гирифтааст.

Дар хулосаи диссертатсия назару пешниҳодоти ҷамъбастии муаллиф 
оид ба мавзуъ оварда шудаанд.

Аз банду бает ва мазмуни автореферат муайян мегардад, ки 
диссертатсияи мазкур мувофиқ ба талаботи КОА-и назди Президента 
Ҷумҳурии Тоҷикистон роҷеъ ба диссертсияҳои номзадй иҷро шуда, 
ҷавобгӯи он мебошад. Муаллиф, оид ба мавзӯи диссертатсионии худ, 4 
мақоларо дар маҷаллаҳои тақризшавандаи КОА-и назди Президента 
Ҷумҳурии Тоҷикистон ва 5 мақоларо дар дигар нашрияҳо аз чоп 
баровардааст.

Хулоса, диссертатсия Ҳамидова Манзура Маҳмудовна дар мавзӯи 
««Таърихи инқилоби фикрӣ дар Бухоро»-и Садриддин Айнӣ -  ҳамчун 
сарчашмаи таърихӣ» кори мантиқан ба анҷом расида ҳисобида шуда, 
ба бандҳои асосии «Тартиби до дани дараҷаҳои илмӣ ва унвони илмӣ» 
ҷавобгӯ буда, муаллифи он сазовори гирифтани дараҷаи илмии номзади 
илмҳои таърих аз рӯи ихтисоси 07.00.09 -  таърихнигорӣ, манбаъшиносӣ 
ва методҳои таҳқиқоти таърихй мебошад.

Мудири кафедраи таърихи 
халқитоҷики 
ДДОТ ба номи С. Айнӣ, 
номзади илмҳои пгаърих, 
допгсенпг

ДСайнаков Сайнак Парпишоевич

Суроға: 734003, Ҷумҳурии TomtfaicmoH, 
ш. Душанбе, х. Рӯдакӣ, 121уДДОТ ба номи С.Айнӣ, 
тел.: + 992 93 416 20 99

